
спектрлердің кең аймағында мөлдір болғандықтан теңдесі
жоқ  оптикалық  материалдар  ретінде  кеңінен
пайдаланылады.  Сонымен  қатар,  иондаушы  бөлшектерді
сцинтилляциялық және дозиметрлік әдістер арқылы тіркеу
үшін атом өнеркәсібінде, медицинада,  экологияда және т.
б. орталарда  кеңінен қолданылады.  

Иондық  кристалдардың  ең   бір  таптырмайтын
ерекшелігі сол –  кристалдардың люминесценция шығымы
мен  радиациялық ақаулардың пайда болу тиімділіктерін
бір мезгілде зерттеу мүмкіндігі туады, себебі олар өздігінен
қармалған экситондардың (ӨҚЭ)    ыдырауы кезінде пайда
болады.

Экситондар  люминесценциясына  негізделген
көптеген  сцинтилляторлардың  кемшілігі:  біріншіден,
экситон  люминесценциясының  шығымы  төменгі
температурада  шекті  шарықтау  (максимал)  мәнінде
болғанмен (η≈1),  температура  жоғарлаған  сайын  ол  күрт
азаяды, екіншіден,  люминесценция уақытының ұзақтығы,
үшіншіден,  ылғал  тартқыштығы  (hygroscopicity),  яғни
оларды  вакуумдалған  капсулаларда  сақтау  қажеттілігі
туады. Осы талаптарға сай әмбебап сцинтиллятор әлі күнге
дейін табылған жоқ.  Сол себептен,  иондық кристалдарда
люминесценция  шығымын  бөлме  температурасында
арттыруының іргелі механизмдері жобаның негізгі зерттеуі
болып табылады.

Бұл жобаның басқалардан түбегейлі айырмашылығы
және  жаңалығы  иондаушы  бөлшектердің  жұтылған
энергиясын  электрон-кемтік  (e-h)-жұптарын  құрастыру
арқылы жарыққа  түрлендіру  механизмі  болып табылады,
оның  люминесценция  шығымы,  экситондардан
айырмашылығы, температураның жоғарылауымен артады.
Бұл  жобаны  орындаушылар  тобында  иондық
кристалдардың  люминесценция  шығымын  арттырудың
іргелі  механизмдерін  іздеуде  елеулі  негіз  бар.  Мысал
ретінде KCl-Na кристалында,  қолданыстағы CsI және CsI-
Na сцинтилляторларының қарқындылығынан асып түсетін
экситон  тәрізді  түзілімнің  (ЭТТ)  қарқынды
люминесценциясы әлемде бірінші рет тіркелді.

Бұл  эксперименттік  нәтижелер  нүктелік  ақау
төңірегінде  (e-h)-жұптарының бірігуінен туатын  экситон
тәрізді  түзілім  (ЭТТ)  иондық  кристалдардың
люминесценция шығымдылығын бөлме температурасында
арттырудың  іргелі  механизмдері  зерттеудің  өзектілігін
растайды.

Осыған  байланысты  иондық  кристалдардың
симметриясы төмендеуі кезінде ЭТТ-нің нүктелік ақаулар



төңірегінде  люминесценция  шығымының  жоғарылауына
әкелетін іргелі механизмдерді жүйелі түрде зерттеу қажет.

Мұндай  таңдау  нүктелік  ақау  төңірегінде  ЭТТ-нің
пайда  болуының  іргелі  физикалық  мәселесімен  қатар,
иондық  кристалдар-сцинтилляторларды  жетілдірудегі
қолданбалы мәселені де шешу мүмкіндігі туады.

Мақсаты Иондық кристалдардың люминесценттік шығымын бөлме
температурасында арттыруына  ықпал ететін  электрондық
қозулардың  (экситон  тәрізді  түзілімдер,  электрон-кемтік
жұптары)  ыдырауының  іргелі  механизмдерін
эксперименттік зерттеулер әдісімен тағайындау.

Күтілетін нәтижелер
 Вакуумдалған ампулада немесе инертті газда өсірілген 

монокристалдар негізінде әртүрлі концентрациядағы 
катиондармен қоспаланған иондық кристалдарды 
синтездеу жүзеге асырылады.

 Синтезделген кристалдардың сапасын абсорбциялық 
(оптикалық жұтылу спектрлері), люминесценциялық 
(РЛ, ТЛ, ТЛ бәсеңдеу уақытын) және температуралық 
ынталандырылған сипаттамаларына (ТЫЛ және ТЫЛ 
спектрлері) талдау жасалынатын болады. 

 Әртүрлі иондық радиустары және зарядтары бар 
катиондық қоспалар қосып өсірілген иондық 
кристалдарға, температура (800 К÷1000 К) мен 
деформация (0,1÷5,0%) әсерінен болатын бөлме 
температурасында люминесценциялық жарық 
шығымының артуын РЛ спектрлерін тіркеу арқылы 
зерттеу жүзеге асырылады.

 Қоспаланған иондық кристалдардың люминесценция 
шығымдылығын бөлме температурасында арттыруға 
ықпал ететін экситон тәрізді түзілістердің (ЭТТ) пайда 
болуына септігін тигізетін жоғары температура мен 
біросьті деформация әсерін люминесценттік және 
температуралық ынталандырылған сипаттамалары 
арқылы зерттеу жүзеге асырылады.

 Радиациялық ақаулардың пайда болу механизмдерін 
және туннельдік жұптардағы ақаулар арасындағы 
қашықтықты бағалау мақсатында қоспаланған иондық 
кристалдарды абсорбциялық, температуралық 
ынталандыру және ТЛ-ның бәсеңдеу уақытын зерттеу 
жүзеге асырылады.

 Иондық кристалдардың люминесценциялық жарық 
шығымын бөлме температурасында арттырудың іргелі 
механизмін анықтау мақсатында алынған басты 
эксперименттік мәліметтерге талдау жасалынады.

